
Co. Dhún na nGall
Fón: 074 9531787
Ríomhphoist: dobharns@gmail.com

1ú Bealtaine
Féile Náisiúnta Scoildrámaíochta
Bhí Rang a Trí agus Rang a Ceathair i Muileann gCearr Dé Máirt seo caite ag glacadh páirte i gCraobh Fhéile Náisiúnta Scoil Drámaíochta. Tháinig na torthaí amach aréir agus ar an drochuair ní rabhamar ar liosta na mbuaiteoirí. Ba mhór an iarracht a rinne siad chun dul chomh fada sin agus inár súile féin is buaiteoirí iad uilig. Táimid an-bhródúil astu agus ní fhéadfaidís taispeántas nó léiriú níos fearr a dhéanamh ar an lá. Lá a bheas i gcuimhne s’acu go deo agus is taithí í a rachaidh chun tairbhe dóibh arís amach anseo. Bhí sé chomh deas an oiread sin tuismitheoirí agus seantuismitheoirí a fheiceáil a rinne an turas fada chun tacaíocht a thabhairt dóibh.
Ceachtanna snámha Rang 1 agus 2
Tá rang a haon go dtí a dó ag tosú ar cheachtanna snámha ar an Mháirt seo chugainn an 5ú Bealtaine. Sé cheacht a bheas ann san iomlán. An bhféadfaí na páistí tuáillí, hataí agus spéaclaí snámha a thabhairt leo. Thig spéaclaí snámha agus hataí a cheannach ar an lá chomh maith. Mairfidh na ceachtanna 45 bomaite. Beidh rang a haon agus rang a dó  ann ó 1:00 go 1:45 gach Mháirt go dtí an 9ú Meitheamh.

Beidh costas de €42 san iomlán don seisiún 6 seachtaine. Más mian le do pháiste dul ag snámh tabhair isteach an t-airgead roimh an Luan 25ú Bealtaine. 

Seo na sonraí bainc más maith libh an t-airgead a aistriú go cuntas na scoile.

    IBAN:IE75AIBK93733927610083
       BIC: AIBKIE2D

An Chéad Fhaoistin
Comhghairdeas mór leis na páistí i Rang a Dó a rinne a gcéad fhaoistin ar scoil inné. Beidh an Chéad Chomaoineach ar siúl Dé Domhnaigh an 10ú lá de Bhealtaine.
An Chóineartú
Bhí faoistin ag Rang a Sé inné chomh maith mar ullmhúchán dá gCóineartú atá ar siúl Dé Domhnaigh seo ag 12.30 i.n. Beidh cleachtadh acu anocht ag 6.30 i dTeach Pobail Cholmcille i Chnoc Fola. Ba chóir do thuismitheoirí agus do bhaill teaghlaigh a bheith ann go luath mar táthar ag súil go mbeidh an séipéal lán don Aifreann Cóineartaithe ar an Domhnach. Guímid gach rath ar na páistí ar lá. 
Sea Collective
Beidh Sea Collective ag déanamh ceardlann le Rang a Trí go Rang a Sé ar scoil Déardaoin an 7ú lá de Bhealtaine a bheas bunaithe ar shaol mara chósta Ghaoth Dobhair. Ansin, Dé Luain an 18ú lá de Bhealtaine, rachaidh Rang a Trí go Rang a Sé chuig an trá ar an  nGlasach do cheardlann phraiticiúil. Tabharfar tuilleadh eolais roimh ré faoin chuairt chuig an trá.
Scoil na Crannóige
Beidh Scoil na Crannóige linn ar scoil Dé Luain an 18ú lá de Bhealtaine. Beidh réimse leathan uirlisí ceoil leo agus seinnfidh siad iad, chomh maith le deis a thabhairt do na páistí triail a bhaint astu féin. Is seans iontach í seo do na páistí triail a bhaint as na huirlisí ceoil éagsúla agus b’fhéidir fiú ceachtanna a ghlacadh ar uirlisí a chuirfeadh siad spéis iontu.
Scoil druidte
Beidh an scoil druidte Dé Luain seo, an 4ú lá de Bhealtaine, mar gheall ar lá saoire bainc mhí na Bealtaine. Beidh an scoil druidte chomh maith Dé Céadaoin an 27ú lá de Bhealtaine do cheardlann múinteoirí atá bunaithe ar an gcuraclam athbhreithnithe.
Turas Scoile
Tá Naíonáin Shóisearacha go Rang a Dó ag dul go Tropical World i Leitir Ceanainn Dé hAoine an 29ú lá de Bhealtaine. Beidh costas iomlán an turais againn an tseachtain seo chugainn.
Tá Rang a Trí go Rang a Sé ag dul go hOileán Árann Mhór Dé Máirt an 2ú lá de Mheitheamh. Táimid le bheith ar an bháid farantóireachta chuig an oileán ag deich a chlog ar maidin agus ag fágáil an oileáin arís thart ar a trí a chlog. Roinnfear na ranganna ina ngrúpaí do ghníomhaíochtaí talún agus uiscebhunaithe. Gheobhaidh na páistí lón mar chuid den turas. Beidh an costas iomlán againn an tseachtain seo chugainn mar táimid go fóill ag fanacht leis an mbus teacht ar ais chugainn.
Meabhrúcháin:
Tá Rang a Trí agus Rang a Ceathair ag dul chuig Ionad Cois Locha ar thuras scoile saor in aisce mar chuid de chomórtas ar ghlac siad páirt ann.
Beidh na scrúduithe caighdeánaithe ar siúl sa tseachtain ag tosú ar an 11ú lá de Bhealtaine go dtí Dé hAoine an 22ú lá de Bhealtaine.

